
A ponte de todos os 
Santos, os pais de Tomás, 
marcharon de viaxe por 
motivos de traballo e deixa-
ron a Tomás na casa dos 
seus avós.

Tomás era un cativo moi 
espelido e non ía ser me-
nos coas máquinas, coas 
consolas, cos ordenadores, 
coas tablets e co móbil; 
as novas tecnoloxías abs-
traían as súas capacida-
des e aparvaban a súa 
mente. Algo do que el non 
era consciente.

A Avoa fíxolle a súa 
comida favorita, como toda 
avoa que ben se prece!

(E así conseguiría afas-
talo durante un bo intre 
dunha aditiva tecnoloxía 
que o mantiña zombi!)

Logo de aturar moita 
queixa por parte do rapaz 
conseguiu atraelo paseniño 
cara ao lume recendente, 
e alí, pretiño de aquelas 
chamas comezou a lle re-
latar un conto como só as 
avoas saben facer:



9

A historia de Tati e 
Titón acontece na cidade 
galega máis cosmopolita e 
con máis fasto de toda 
Galicia, unha cidade onde 
“mirar” e “ver” é unha cousa 
complicada. Alí onde a ría 
fica acubillada e protexida, 
baixo o amparo das Illas 
Cíes.

Antón, Toñito para os 
amigos, era un neno dunha 
familia humilde, nativo dun 
barrio da cidade Olívica, 
dun barrio situado na la-
deira do monte da Guía 

xunto á praia da Lagoa; 
naqueles tempos nos que 
había tantos camaróns 
que se podían recoller coas 
mans.

Antón era fillo de 
Santiago, un gruísta dos 
estaleiros do porto de Vigo 
emigrado de Arxentina, onde 
fora boxeador nos seus 
tempos mozos.

A súa nai Isolina, mu-
ller propia da época, tra-
ballaba esporadicamente 
na conserveira Vaqueiro. 

Dedicábase fundamental-
mente ao coidado da casa 
e ás atencións das gali-
ñas e da horta.

Beni, ou Marinina para 
as amigas, era filla dun 
militar destinado na ETEA 
de Vigo, naqueles tempos 
nos que a praia da Punta 
tiña toda a zona reserva-
da para a “jet set”, coma 
a illa privada de Toralla 
ou a da Toxa, un estilo 
“Porto Banús”.

—Xa che digo que era de 
moi boa familia! Dígocho 
eu!!! Soamente con escoitar 
os nomes dos seus pais 
has ficar convencido!

A súa nai chamábase 
Benigna dos Anxos. Era coxa 
dende nena a causa dun 
erro médico. Aconsellárana 
bañar nas augas frías da 
Illa da Toxa e esta reco-
mendación médica no can-
to de axudar e contribuír á 
súa mellora e crecemento 
causou o efecto contrario 
e a perna encolleu. Mira 


